
	 1. Արտաքին գործերի նախարարություն
	23.01.2023թ.

	
	1111/3413-24

	Նախագծերի վերնագրերում և ամբողջ տեքստում անհրաժեշտ է «Հյուսիսատլանտյան դաշինքի կազմակերպություն բառերը փոխարինել «Հյուսիսատլանտյան պայմանագրի կազմակերպություն բառերով, իսկ Հայաստանի Հանրապետության պաշտպանության նախարարության ներկայացուցիչներ բառերը՝ «Հայաստանի Հանրապետության ռազմական ներկայացուցիչներ բառերով:
Միաժամանակ, առաջարկում ենք լրամշակել նախագծին կից ներկայացված տեղեկանք-հիմնավորումը և Ընթացիկ իրավիճակը և խնդիրները կետից հանել «ինչպես նաև ապահովում են այդ երկրների հետ մշտական կապը բառերը, քանզի այդ գործառույթը վերապահված է ՀՀ ԱԳ նախարարությանը: 
	Նախագծերի վերաբերյալ այլ դիտողություններ և առաջարկություններ չկան:
	Ընդունվել է:
Նախագծերի վերնագրերում և ամբողջ տեքստում «Հյուսիսատլանտյան դաշինքի կազմակերպություն բառերը փոխարինված են «Հյուսիսատլանտյան պայմանագրի կազմակերպություն բառերով, իսկ Հայաստանի Հանրապետության պաշտպանության նախարարության ներկայացուցիչներ բառերը՝ «Հայաստանի Հանրապետության ռազմական ներկայացուցիչներ բառերով:
Նախագծին կից ներկայացված տեղեկանք-հիմնավորումը  լրամշակվել է և Ընթացիկ իրավիճակը և խնդիրները կետից «ինչպես նաև ապահովում են այդ երկրների հետ մշտական կապը բառերը հանված են:


	2. Արդարադատության նախարարություն
	18.01.2024թ.

	
	/27.4/2052-2024

	      ՀՀ կառավարության և վարչապետի որոշման նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	3. Ֆինանսների նախարարություն
	22.01.2024թ.

	
	04/5-2/1396-2022)

	          Նախագծերի վերաբերյալ ՀՀ ֆինանսների նախարարությունն իր իրավասությունների շրջանակում առարկություններ չունի` պայմանով, որ Նախագծերի ընդունման արդյունքում հաստիքների առավելագույն թվաքանակը կմնա անփոփոխ, և առաջացող ծախսերը կիրականացվեն ՀՀ 2024 թվականի պետական բյուջեով ՀՀ պաշտպանության նախարարությանը հատկացված ընդհանուր միջոցների շրջանակներում:
	Ընդունվել է ի գիտություն:
Նախագծերի ընդունման արդյունքում հաստիքների առավելագույն թվաքանակը կմնա անփոփոխ, և առաջացող ծախսերը կիրականացվեն ՀՀ 2024 թվականի պետական բյուջեով ՀՀ պաշտպանության նախարարությանը հատկացված ընդհանուր միջոցների շրջանակներում:

	4. Անվտանգության խորհրդի գրասենյակ

	16.01.2024թ.

	
	//1648-2024

	ՀՀ կառավարության և վարչապետի որոշման նախագծերի վերաբերյալ առաջարկություններ չկան:
	Ընդունվել է ի գիտություն:
 

	5. Ազգային անվտանգության ծառայություն
	16.01.2024թ.

	
	11/77

	       ՀՀ կառավարության և վարչապետի որոշման նախագծերի վերաբերյալ Անվտանգության խորհրդի գրասենյակը նկատառումներ և առաջարկություններ չունի:
	Ընդունվել է ի գիտություն:

	6. ՀՀ վարչապետի աշխատակազմի քաղաքացիական ծառայության գրասենյակ
	19.01.2024թ.

	
	42/43.3/2219-2024

	ՀՀ կառավարության և վարչապետի որոշման նախագծերի վերաբերյալ դիտողություններ և (կամ) առաջարկություններ չկան:
	Ընդունվել է ի գիտություն:

	7. ՀՀ վարչապետի աշխատակազմի կադրերի և անձնակազմի կառավարման վարչություն
	

	Նախագծով  նախատեսվում է սահմանել, որ Հյուսիսատլանտյան պայմանագրի կազմակերպությունում և Եվրոպայի անվտանգության և համագործակցության կազմակերպությունում Հայաստանի Հանրապետության առաքելություններում գործելու են ռազմական ներկայացուցիչներ, միևնույն ժամանակ «Դիվանագիտական ծառայության մասին»  օրենքի 5-րդ հոդվածի 1-ի մասի 3-րդ կետի «բ» ենթակետի համաձայն՝ Հայաստանի Հանրապետության դիվանագիտական ծառայության մարմիններն են հանդիսանում միջազգային կազմակերպություններում Հայաստանի Հանրապետության մշտական ներկայացուցչությունները, իսկ 10-րդ հոդվածի 2-րդ մասի համաձայն՝ կախված միջազգային կազմակերպությունում ընդունված կարգից` ներկայացուցչությունը կարող է ունենալ նաև այլ անվանում՝ առաքելություն, պատվիրակություն և այլն, նույն հոդվածի 5-րդ մասի համաձայն՝ Կառավարության որոշման հիման վրա օտարերկրյա պետություններում Հայաստանի Հանրապետության դիվանագիտական ծառայության մարմնին կից (տվյալ դեպքում՝ Հյուսիսատլանտյան պայմանագրի կազմակերպությունում և Եվրոպայի անվտանգության և համագործակցության կազմակերպությունում Հայաստանի Հանրապետության առաքելություններում) կարող են գործել պաշտպանության հարցերով կցորդներ, ռազմական և առևտրական կցորդներ: Այսինքն՝ վերոնշյալ դրույթով հստակ ամրագրված է, որ դիվանագիտական ծառայության մարմնին հանդիսացող Հյուսիսատլանտյան պայմանագրի կազմակերպությունում և Եվրոպայի անվտանգության և համագործակցության կազմակերպությունում Հայաստանի Հանրապետության առաքելություններում կարող են գործել միայն պաշտպանության հարցերով կցորդներ, ռազմական և առևտրական կցորդներ, այլ ոչ թե ռազմական ներկայացուցիչները:
	Ընդունվել է :
Նախագիծը լրամշակվել է: Նախագծով նախատեսվում է սահմանել, որ Հյուսիսատլանտյան պայմանագրի կազմակերպությունում և Եվրոպայի անվտանգության և համագործակցության կազմակերպությունում Հայաստանի Հանրապետության առաքելություններին կից գործելու են Հայաստանի Հանրապեետության պաշտպանության հարցերով կցորդներ:

	8. ՀՀ վարչապետի աշխատակազմի պետաիրավական վարչություն
	

	Նախագծով առաջարկվում է սահմանել, որ Հյուսիսատլանտյան պայմանագրի կազմակերպությունում ՀՀ առաքելությունում, ինչպես նաև Եվրոպայում անվտանգության և համագործակցության կազմակերպությունում ՀՀ առաքելությունում գործելու են համապատասխան ռազմական ներկայացուցիչներ: Այս առումով հարկ է նկատել, որ «Դիվանագիտական ծառայության մասին» ՀՀ  օրենքը նախատեսել է համապատասխան կազմակերպություններում ՀՀ ներկայացուցիչներ գործելու հնարավորություն, իսկ ռազմական կարող են լինել միայն կցորդը և կցորդի օգնականը:
	Ընդունվել է :
Նախագիծը լրամշակվել է: Նախագծով նախատեսվում է համապատասխան հաստիքները սահմանել ինչպես նախատեսված է օրենքով՝ ՀՀ առաքելությանը կից, իսկ հաստիքները կոչվելու են Հայաստանի Հանրապետության պաշտպանության հարցերով կցորդներ:





